
සත්රාජිතස්ත්වමථ  ලුබ්ධවදර්කලබ්ධං
දිව්යං  ස්යමංතකමණිං  භගවන්නයාචීඃ  ।
තත්කාරණං  බහුවිධං  මම  භාති  නූනං
තස්යාත්මජාං  ත්වයි  රතාං  ඡලතෝ  විවෝඪුම්  ॥ 1॥

අදත්තං  තං  තුභ්යං  මණිවරමනේනාල්පමනසා
ප්රසේනස්තද්භ්රාතා  ගලභුවි  වහන්  ප්රාප  මෘගයාම්  ।
අහන්නේනං  සිංහෝ  මණිමහසි  මාංසභ්රමවශාත්
කපීංද්රස්තං  හත්වා  මණිමපි  ච  බාලාය  දදිවාන්  ॥ 2॥

ශශංසුඃ  සත්රාජිද්ගිරමනු  ජනාස්ත්වාං  මණිහරං
ජනානාං  පීයූෂං  භවති  ගුණිනාං  දෝෂකණිකා  ।
තතඃ  සර්වජ්ඤෝऽපි  ස්වජනසහිතෝ  මාර්ගණපරඃ
ප්රසේනං  තං  දෘෂ්ට්වා  හරිමපි  ගතෝऽභූඃ  කපිගුහාම්  ॥ 3
॥

භවංතමවිතර්කයන්නතිවයාඃ  ස්වයං  ජාංබවාන්
මුකුංදශරණං  හි  මාං  ක  ඉහ  රෝද්ධුමිත්යාලපන්  ।
විභෝ  රඝුපතේ  හරේ  ජය  ජයේත්යලං  මුෂ්ටිභි -
ශ්චිරං  තව  සමර්චනං  ව්යධිත  භක්තචූඩාමණිඃ  ॥ 4॥

බුධ්වාऽථ  තේන  දත්තාං  නවරමණීං  වරමණිං  ච  පරිගෘහ්ණන්
।
අනුගෘහ්ණන්නමුමාගාඃ  සපදි  ච  සත්රාජිතේ  මණිං
ප්රාදාඃ  ॥ 5॥

තදනු  ස  ඛලු  බ්රීලාලෝලෝ  විලෝලවිලෝචනාං
දුහිතරමහෝ  ධීමාන්  භාමාං  ගිරෛව  පරාර්පිතාම්  ।
අදිත  මණිනා  තුභ්යං  ලභ්යං  සමේත්ය  භවානපි
ප්රමුදිතමනාස්තස්යෛවාදාන්මණිං  ගහනාශයඃ  ॥ 6॥

ව්රීලාකුලාං  රමයති  ත්වයි  සත්යභාමාං
කෞංතේයදාහකථයාථ  කුරූන්  ප්රයාතේ  ।
හී  ගාංදිනේයකෘතවර්මගිරා  නිපාත්ය
සත්රාජිතං  ශතධනුර්මණිමාජහාර  ॥ 7॥



ශෝකාත්  කුරූනුපගතාමවලෝක්ය  කාංතාං
හත්වා  ද්රුතං  ශතධනුං  සමහර්ෂයස්තාම්  ।
රත්නේ  සශංක  ඉව  මෛථිලගේහමේත්ය
රාමෝ  ගදාං  සමශිශික්ෂත  ධාර්තරාෂ්ට්රම්  ॥ 8॥

අක්රූර  ඒෂ  භගවන්  භවදිච්ඡයෛව
සත්රාජිතඃ  කුචරිතස්ය  යුයෝජ  හිංසාම්  ।
අක්රූරතෝ  මණිමනාහෘතවාන්  පුනස්ත්වං
තස්යෛව  භූතිමුපධාතුමිති  බ්රුවංති  ॥ 9॥

භක්තස්ත්වයි  ස්ථිරතරඃ  ස  හි  ගාංදිනේය -
ස්තස්යෛව  කාපථමතිඃ  කථමීශ  ජාතා  ।
විජ්ඤානවාන්  ප්රශමවානහමිත්යුදීර්ණං
ගර්වං  ධ්රුවං  ශමයිතුං  භවතා  කෘතෛව  ॥ 10॥

යාතං  භයේන  කෘතවර්මයුතං  පුනස්ත -
මාහූය  තද්විනිහිතං  ච  මණිං  ප්රකාශ්ය  ।
තත්රෛව  සුව්රතධරේ  විනිධාය  තුෂ්යන්
භාමාකුචාංතශයනඃ  පවනේශ  පායාඃ  ॥ 11॥

